
c) af innflutningsleyfum fyrir fólksbílum 50% og af jeppa- og vörubifreiðum 25% 
af leyfisfjárhæð; leyfisgjaldið miðist við tollmat bifreiðanna að frádregnu flutn- 
ingsgjaldi og vátryggingariðgjaldi, ef leyfisfjárhæð er ekki tiltekin; 

d) af innflutningsleyfum fyrir bifreiðavarahlutum og bifreiðavélum 50% af leyfis- 
fjárhæð; 

e) af innflutningsleyfum fyrir hjólbörðum og slöngum 25% af leyfisfjárhæð; 
f) af innflutningsleyfum fyrir rafmagnstækjum til heimilisnota, öðrum en elda- 

vélum og þvottavélum, 100% af leyfisfjárhæð, en af leyfum fyrir þvottavél- 
um 50%. 
Gjöld þessi skal viðskiptanefnd innheimta við afhendingu leyfanna. 

ðl. gr. 
Greiða skal gjald, 20% af matsverði bifreiða, sem ganga kaupum og sölum inn- 

anlands. 
Ákveða skal með reglugerð, hvernig meta skuli verð bifreiðanna. 
Gjaldið skal lögreglustjóri innheimta um leið og bifreiðin er skrásett á nafn 

hins nýja eiganda, enda skal vera lögveð í bifreiðinni. 

32. gr. 
Leyfisgjöld samkvæmt 14. gr. laga nr. 70 1947, um fjárhagsráð, innflutnings- 

verzlun og verðlagseftirlit, skal innheimta á árinu 1949 með 100% álagi og minnsta 

gjald vera 2 kr. Tekjur þær af gjöldum þessum, er meiru kunna að nema en kostnaði 
af fjárhagsráði og framkvæmd nefndra laga, renna í dýrtíðarsjóð. 

33. gr. 
Lög þessi öðlast gildi 1. janúar 1949. 

Gjört í Reykjavík, 29. desember 1948. 

Sveinn Björnsson. 

(L. S.) 

Stefán Jóh. Stefánsson. 

LÖG 
um breyting á lögum nr. 84 6. júlí 1932, um bifreiðaskatt o. fl. 

Forseti ÍsLanDs 
gjörir kunnugt: Alþingi hefur fallizt á lög bessi og ég staðfest þau með sam- 

þvkki mínu: 

1. gr. 
Auk þess innflutningsgjalds af benzíni, sem innheimta skal samkvæmt fyrirmæl- 

um a-liðar 1. gr. laga nr. 84 6. júlí 1932, 4 aura af hverjum lítra, skal innheimta 5 aura 
innflutningsgjald af hverjum lítra á árinu 1949. Ákvæði nefndra laga nr. 84 1932 
gllda um innheimtu og endurgreiðslu þessa viðbótarinnflutningsgjalds. 

2. gr. 
Lög þessi óðlast þegar gildi. 

Gjört í Reykjavík, 29. desember 1948. 

Sveinn Björnsson. 

(L.S. 

Jóhann Þ. Jósefsson. 

